
København, 8. Januar 1563.
Blasius Melde til Mogens Gyldenstjerne.
Han har talt med Steffen Loitz; denne vil ikke have noget med Bjærgværket at gøre, men tilbyder at
overtage det udvundne Erts og sende det til Hamburg. Brevskriveren fremsender Pas for en Guldsmed til
Besegling.

Edler gestrenger vnnd ernuhester jnsonder gunstiger herr. Nach erbietung meiner gantzwilligenn vnd
vnuordrossenen dienst neben wundschung eines gluckseligenn newenn jars mag e. gest. jch vffs dinstlichst
zur wider-antwort nicht bergenn, das jch Steffan Loitzen vonn Stettin derselben begern nach vonn wegen des
berckhandels 1) s. 212habe gesprochenn vnd, souiell als jch vonn jhme vermerckt vnd verstandenn, das er
hinforder alhie dieses orts berckwerck zubawen vngeneigtl), das ertz aber, souiell dessenn gewonnen vnd
ausgescheidenn, meinet er man solte es jhme zukommen lassenn, welches er forthan nach Hamburg an
Hieronimus Wideman verschickenn, der zuuorsicht, derselb solle es zu nutz zu bringen vngezweiffeltt guten
bescheidt wissen, damit den gewerckenn noch jchtes daruon zu hulff vnd stewer komenn muge, wie er auch
hirneben meins verhoffens seine meinung vnd bericht hiruon vnd sunsten allenthalbenn e. gest.
zugeschriebenn habe, wornach dieselb sich zuuorhaltenn. Des goltschmidts paßport thu e. gest. jch hiemit
hirjnne verwaret vnd verschlossen vbersenden; dasselbig werdenn e. gest. mit jhrem pitschafft ferner zu
verfertigenn wissenn. Welches e. g. jch hin widerumb vff derselben schreiben vnangezeigt nicht lassenn
wollenn vnnd thu dieselb hiemit dem Allmechtigenn zu aller wolfartt empfhelenn. Datum Coppenhagen den
viij. tag januarij anno etc. jm lxiij ten.

E. gest.
dinstwilliger
Blasius Melde.

(Bagpaa: Seglet, Udskriften og Mogens Gyldenstjernes Paaskrift:)

Dem gestrengen, edlen vnd ernuhesten herrn Magnus Guldenstern zu Sternholm, rittern etc., meinem
gunstigen lieben herrn.

Steffen Loittz, Blassyus Melde, om tet berichwerch.

(Mogens Gyldenstjernes Randbemærkning:)

1) Berchandels, at hand her i landet icke wyl woge.

